
Жылдық тиімді сыйақы мөлшерлемесін есептеу кезінде ескерілетін, жеке тұлғаға берілген банктік қарыз және микрокредит беруге және оларға қызмет көрсетуге байланысты комиссиялар мен өзге де төлемдердің тізбесін бекіту туралы 

«Қазақстан Республикасының Ұлттық Банкі туралы» 1995 жылғы 30 наурыздағы, «Қазақстан Республикасындағы банктер және банк қызметі туралы» 1995 жылғы 31 тамыздағы және «Микроқаржы ұйымдары туралы» 2012 жылғы 26 қарашадағы Қазақстан Республикасының Заңдарына сәйкес Қазақстан Республикасы Ұлттық Банкінің Басқармасы ҚАУЛЫ ЕТЕДІ:

1. Қоса беріліп отырған Жылдық тиімді сыйақы мөлшерлемесін есептеу кезінде ескерілетін, жеке тұлғаға берілген банктік қарыз және микрокредит беруге және оларға қызмет көрсетуге байланысты комиссиялар мен өзге де төлемдердің тізбесі бекітілсін.

2. Қаржылық қызметтерді тұтынушылардың құқықтарын қорғау департаменті (Терентьев А.Л.) заңнамада белгіленген тәртіппен:

1) Құқықтық қамтамасыз ету департаментімен (Сарсенова Н.В.) бірлесіп осы қаулыны Қазақстан Республикасының Әділет министрлігінде мемлекеттік тіркеуді; 

2) осы қаулыны «Қазақстан Республикасы Әділет министрлігінің Республикалық құқықтық ақпарат орталығы» шаруашылық жүргізу құқығындағы республикалық мемлекеттік кәсіпорнына:

Қазақстан Республикасының Әділет министрлігінде мемлекеттік тіркелгенінен кейін күнтізбелік он күн ішінде «Әділет» ақпараттық-құқықтық жүйесінде ресми жариялауға;

Қазақстан Республикасының Әділет министрлігінде мемлекеттік тіркелгеннен кейін оны Қазақстан Республикасының Ұлттық Банкі алған күннен бастап күнтізбелік он күн ішінде Қазақстан Республикасы нормативтік құқықтық актілерінің мемлекеттік тізіліміне, Қазақстан Республикасы нормативтік құқықтық актілерінің эталондық бақылау банкіне енгізуге жіберуді;

3) осы қаулы ресми жарияланғаннан кейін оны Қазақстан Республикасы Ұлттық Банкінің ресми интернет-ресурсына орналастыруды қамтамасыз етсін.

3. Халықаралық қатынастар және жұртшылықпен байланыс департаменті (Қазыбаев А.Қ.) осы қаулыны Қазақстан Республикасының Әділет министрлігінде мемлекеттік тіркелгеннен кейін күнтізбелік он күн ішінде мерзімді баспасөз басылымдарында ресми жариялауға жіберуді қамтамасыз етсін. 

4. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Д.Т. Ғалиеваға жүктелсін.

5. Осы қаулы 2016 жылғы 1 шілдеден бастап қолданысқа енгізіледі және ресми жариялануға тиіс.

Осы қаулы 2016 жылғы 1 шілдеден бастап жасалған шарттарға қолданылады.

Ұлттық Банк

   Төрағасы                                                                   Д. Ақышев
Қазақстан Республикасы

Ұлттық Банкі Басқармасының

2016  жылғы «___» _________

№ ____ қаулысымен

бекітілген

Жылдық тиімді сыйақы мөлшерлемесін есептеу кезінде 

ескерілетін, жеке тұлғаға берілген банктік қарыз және микрокредит

беруге және оларға қызмет көрсетуге байланысты комиссиялар мен

өзге де төлемдердің тізбесі
1. Осы Жылдық тиімді сыйақы мөлшерлемесін есептеу кезінде ескерілетін, жеке тұлғаға берілген банктік қарыз және микрокредит беруге және оларға қызмет көрсетуге байланысты комиссиялар мен өзге де төлемдердің тізбесі (бұдан әрі – Тізбе) «Қазақстан Республикасының Ұлттық Банкі туралы» 1995 жылғы 30 наурыздағы, «Қазақстан Республикасындағы банктер және банк қызметі туралы» 1995 жылғы 31 тамыздағы және «Микроқаржы ұйымдары туралы» 2012 жылғы 26 қарашадағы Қазақстан Республикасының заңдарына сәйкес әзірленді.

2. Осы Тізбе кәсіпкерлік қызметпен байланысты емес жеке тұлғалардың қарыздарына, микрокредиттеріне қатысты қолданылады.
3. Қарыз бойынша жылдық тиімді сыйақы мөлшерлемесін есептеу тәртібі Нормативтік құқықтық актілерді мемлекеттік тіркеу тізілімінде № 7663 тіркелген «Қарыздар мен салымдар бойынша шынайы, жылдық, тиімді, салыстырмалы есептеудегі сыйақы мөлшерлемелерін (нақты құнын) есептеу қағидаларын бекіту туралы» Қазақстан Республикасы Ұлттық Банкі Басқармасының 2012 жылғы 26 наурыздағы № 137 қаулысында, микрокредит бойынша Нормативтік құқықтық актілерді мемлекеттік тіркеу тізілімінде № 8307 тіркелген «Берілетін микрокредиттер бойынша сыйақының жылдық тиімді мөлшерлемесін есептеу қағидаларын бекіту туралы» Қазақстан Республикасы Ұлттық Банкі Басқармасының 2012 жылғы 24 желтоқсандағы № 378 қаулысында айқындалған.

4. Қарыз, микрокредит бойынша жылдық тиімді сыйақы мөлшерлемесін есептеу кезінде жеке тұлғаға берілген қарыз, микрокредит беруге және оларға қызмет көрсетуге байланысты комиссиялар мен өзге де төлемдердің мынадай тізбесі ескеріледі:

1) қарыз, микрокредит алуға өтініш пен құжаттарды қарау үшін;

2) қарыз, микрокредит ұйымдастыру үшін;

3) банктік қарыз шартында, микрокредит беру туралы шартта айқындалған мақсатты пайдалану бойынша қарызды, микрокредитті аударуды қоса алғанда, қарыз, микрокредит беру үшін;

4) егер клиенттің комиссиялар мен өзге де төлемдерді төлеу міндеті қарыз шартының, микрокредит беру туралы шарттың талаптарынан алынса және (немесе) егер қарыз, микрокредит беру Тізбенің 7-тармағының 2) тармақшасында көрсетілген комиссиялар мен төлемдерді қоспағанда, мұндай комиссиялар төлеуге немесе осындай төлемдер жасауға байланысты болып қойылса, осы тармақтың 1) – 3) тармақшаларында көрсетілген комиссиялар мен өзге де төлемдерден басқа, кредитордың пайдасына клиенттің комиссиялары мен төлемдері;

5) егер клиенттің мұндай төлемдерді төлеу міндеті банктік қарыз шартынан, микрокредит беру туралы шарттан алынса және (немесе) егер қарыз, микрокредит беру талабы Тізбенің 7-тармағының 3) тармақшасында көрсетілген төлемдерді қоспағанда, сақтандыру шартын жасауға байланысты болып қойылса, сақтандыру ұйымының пайдасына клиенттің төлемдері;
6)  кепілге берілетін мүлікті бағалау үшін бағалаушылардың пайдасына клиенттің төлемдері;

7) қарыздар, микрокредиттер алу және оларға қызмет көрсету бойынша қызмет көрсететін делдал ұйымдардың пайдасына клиенттің төлемдері.

5. Егер жылдық тиімді сыйақы мөлшерлемесін есептеу кезінде Тізбенің 4-тармағының 5), 6), 7) тармақшаларында көрсетілген төлемдердің кредиттеудің бүкіл мерзімі үшін мөлшерлерін айқындау мүмкіндігі болмаса, қарыз бойынша жылдық тиімді сыйақы мөлшерлемесінің есебіне шартты жасалу күнінде белгіленген осы тұлғалардың тарифтеріне сүйене отырып кредиттеудің бүкіл мерзімі үшін  төлемдер кіргізіледі.

6. Банктік қарыз шартының, микрокредит беру туралы шарттың жасалу күнінде өндіріп алу фактісі белгісіз комиссиялар және өзге төлемдер, нақты төлем жасалғаннан кейін клиенттің талабы бойынша жылдық тиімді сыйақы мөлшерлемесі қайта есептелген жағдайда ескеріледі. 

7. Қарыз, микрокредит бойынша жылдық тиімді сыйақы мөлшерлемесінің есебіне:

     
1) клиенттің банктік қарыз шартының, тұрақсыздық айыбын және өзге айыппұл санкцияларын, оның ішінде клиентке белгіленген овердрафт лимитін асыруды қоса, микрокредитті беру туралы шартты талаптарын орындамаумен және  орындаумен байланысты төлемдері;

      
2) банктік қарыз шартында, микрокредитті беру туралы шартта көзделген, банктік қарыз шартын, микрокредитті беру туралы шарттың жасалу күні мөлшері және (немесе) мерзімі белгісіз және клиенттің шешіміне және (немесе) оның мінез-құлқы нұсқасына байланысты болатын қарызды, микрокредитке қызмет көрсету бойынша комиссиялар және өзге төлемдер;  

      
3) банктік қарыз шарты, микрокредитті беру туралы шарт бойынша клиенттің міндеттемелерін қамтамасыз ететін кепіл шарты бойынша кепіл затын сақтандыру кезінде сақтандыру ұйымдарының пайдасына  және кепіл берушінің  пайдалануында қалатын  клиенттің төлемдері; 

      
4) Нормативтік құқықтық актілерді мемлекеттік тіркеу тізілімінде № 6884 тіркелген, 2011 жылғы 31 мамырда «Егемен Қазақстан» газетінде № 226-227 (26625) жарияланған Қазақстан Республикасы Қаржы нарығын және қаржы ұйымдарын реттеу мен қадағалау агенттігі Басқармасының 2011 жылғы 28 ақпандағы № 19 қаулысымен бекітілген Банктік қызметтерді көрсету және банктердің банктік қызметтерді көрсету үдерісінде туындайтын клиенттердің өтініштерін қарау ережесіне сәйкес клиенттің сұрау салуы бойынша банктік қарыз шартына қызмет көрсету кезеңінде берілетін ақпарат үшін төлем кіргізілмейді.

8. Кредит карточкасын пайдалана отырып берілген қарыз бойынша жылдық тиімді сыйақы мөлшерлемесінің есебіне осы Тізбенің 7-тармағында көрсетілген комиссиялардан мен өзге төлемдер:

1) шот валютасынан (берілген қарыз валютасынан) ерекшеленетін валютадағы операцияларды жүзеге асыру үшін комиссия;

2) кредит карточкасын шығару және оған қызмет көрсету үшін, оның ішінде кредит карточкасы бойынша операцияларды тоқтата тұру (қайта бастау) үшін комиссия;

3) қолма-қол ақшамен қарыз сомасын алу үшін комиссия да кіргізілмейді.
